
Desafiando o presente, amosando unha enerxía irreductible, en oca-
sións con rabia, saen cada día ó campo. Renuncian a modelos agrí-
colas e gandeiros foráneos, demostran que hai outras maneiras de
entender as cousas e deciden facelo de forma sustentable, tanto
dende punto de vista territorial e económico como ecolóxico.

Nestes momentos o noso campo presenta unha gran diversidade.
As motivacións son económicas e empresariais na súa maioría, pero
tamén sentimentais. De calquera das maneiras están a defender unha
forma de vida, axudando a establecer poboación no rural, conser-
vando as aldeas e preservando do abandono as terras de labranza.

Como fin último, defenden o patrimonio de todos, que dá forma
á nosa identidade como pobo. Tal vez, a modo de metáfora, estas
mulleres e homes sosteñan sobre as súas costas o noso mundo.

